
Қазақ қариясын 
қазынаға теңеген. 
Қарттар бар жерде өнеге 
бар. Үлкендерді қашанда 
құрметтеп өскен халық 
әрдайым ел ағаларынан 
үлгі алып, өнегелі 
жолын жалғастырып 
келеді. Елдің болашағы 
үшін қолдарынан 
келгенін жасап, жақсы 
шаралардың ұйытқысы 
болатын ардагерлерді 
құрметтеп, алтындай 
сөзін тыңдап, оны іске 
асыру міндет. Себебі, 
қарттың күші – сөзінде 
болса, жастың күші – 
ісінде.

Биыл ардагерлер кеңесінің 
құрылғанына 35 жыл. Осы 
уақыт ішінде облыс ардагерлері 
қоғам бірлігі мен мемлекеттің 
тұрақтылығын қамтамасыз 
етуде белсенді қызмет атқарып, 
жастарға жолбасшы болып жүр. 
Ардагерлер әркез Мемлекет 
басшысының елдің әл-ауқатын 
арттыруға тікелей бағытталған 
бастамаларын қолдап, белсенді 
азаматтық ұстанымдарын 
көрсетіп те келеді. Жаңа әділетті 
Қазақстанды құру мақсатында 
ардагерлердің үлесі зор. Осы 
орайда «Достық үйінде» «Жаңа 
Қазақстанды бірге құрайық» 
атты облыстық ардагерлер 
форумы болып өтті. Форумға 
облыс әкімінің орынбасары 
Нұрымбет Сақтағанов, облыстық 
жұмыспен қамтуды үйлестіру 
және әлеуметтік бағдарламалар 
басқармасының басшысы Ғабит 
Жаңабаев, ардагерлер ұйымының 
белсенділері, сала мамандары 
мен жастар қатысты.

Ф о р у м д ы  о бл ы с т ы қ 
ардагерлер кеңесінің төрағасы 
Серік Дүйсенбаев ашып, жүргізіп 
отырды.

«Біздің қазақта қадірменді 
қ а р и я л а р д ы ң ,  а б ы з 
ақсақалдардың орны ерек. Бұл 
ұлы қасиеттер, сайып келгенде, 
ұлттық кодымыздың уызына 
жатады. Қай кезде де қазыналы 
қариялар елді бірлік пен адал 
еңбекке жетелеп отырған. 
Ұлтымыздың ұлағатты салт-
дәстүрлерін өмір мектебі 
ретінде дамытып, ұрпақтар 
сабақтастығына ұластырып, 
келешекті кемелдендіруден 
аянбаған. Өздеріңіздей ел 
ағалары егемендігіміздің, 
оның ішінде Сыр өңірінің 
дамуының бастауында болып, 
рухани-мәдени өсуіне зор үлес 
қостыңыздар. Бүгінгі таңда 
облысымызда 77 мыңнан астам 
зейнетке шыққан ардагерлеріміз 
бар. Олар біздің ұлттық 
құндылығымыз, байлығымыз. 
Бұл ретте аймағымызда 
ардагерлер кеңесінің жұмысы 
жақсы жолға қойылған. Алдағы 

уақытта зиялы қауым өкілдері, 
ардагерлермен ақылдаса отырып 
өңір болашағына әсер ететін 
әрбір маңызды мәселені шешу 
бойынша нақты жұмыстар 
атқарылатын болады.  Қазіргі 
тарихи өзгеріс кезеңінде 
халықтың әл-ауқатын арттыруға 
бағытталған бастамаларды 
бірлесіп жүзеге асыру – 
барлығымызға ортақ, елдік 
шаралар. Сондықтан ардагерлер – 
халықтың үні, биліктің кеңесшісі, 
қоғамда туындаған түйткілдердің 
сарапшысы ретінде мемлекеттік 
бастамаларға қолдау білдіріп, 
саяси реформалардың жүзеге 
асуына атсалысады деп сенемін» 
– деді облыс әкімінің орынбасары 
Нұрымбет Сақтағанов.

Мұнан соң философия 
ғылымдарының докторы 
Баймырза Қожамберлиев 
сөз алып: «Қазіргі заманда 
дамыған елдерде нарықтың не 
екенін біліп, оны терең түсініп, 
нарыққа адамгершілік сипат 
беру мәселесі кеңінен қаралып 
жатыр. Жаңарған, әділетті 
Қазақстан экономикасында 
осы сипат орын алуы керек. 
Әділетті Қазақстанның негізі – 
заңның үстемдік етуінде, әділетті 
болуында. Сондықтан біздің 
болашақ қоғамымызда осы 
мәселелер болғаны дұрыс деп 
ойлаймыз. Қасым-Жомарт Тоқаев 
Қазақстан халқына үндеуінде 
сайлау науқаны елдің бүкіл саяси 
жүйесін түбегейлі өзгертетін 
сайлау кезеңін бастайтынын 
айтты. Сайлаудың әділ, таза өтуі 
де – алдымызда тұрған үлкен 
сын. Бастамалардың барлығы 
азаматтардың саяси белсенділігін 
арттыруға бағытталған. Бізде 
саяси белсенділік болғанда ғана 
саяси өзгерістер болады», – деді. 

С о н д а й - а қ  қ а л а л ы қ 
ардагерлер кеңесінің төрағасы 
Сұлтанбек Тәуіпбаев сөз алды.

– Облысымыздағы 77 мың 
ардагердің 26 мыңнан астамы 
Қызылорда қаласында тұрады. 
Биыл облыс орталығы мен 
оған қарасты ауылдарда бес 
рет алқа жиынын өткіздік. 
Мемлекет басшысының үндеуін 
талқылап, ардагерлермен ой-
пікір алмасу барысында біраз 
мәселелер қозғалды. Президент 
Конституциялық сот құрылып, 
алдағы қаңтар айынан бастап 
жұмыс жасайтынын айтты. 

Конституциялық сот әділ, ашық 
болуы керек. Бүгінде құқық 
қорғау органдарында сондай 
ашықтық бар ма? Сот әділдігін 
қамтамасыз етуде күрделі 
мәселе көп. Олардың барлығын 
қоғам алдына шығарып, ашық 
түрде ұсыныс-пікір айтылуы 
керек. Сондай-ақ, жергілікті 
жердің әкімдері баламалы 
жолмен сайланатыны айтылды. 
Жергілікті өзін өзі басқару 
туралы заң бұған дейін де болған. 
Дегенмен, ол заңды біз іске 
асыра алмадық. Ол заң талабы 
өз деңгейінде жүзеге асқан жоқ. 
Алдағы уақытта ардагерлер осы 
бағытта да жұмыс жасауы, өз 
ықпалын тигізуі керек, – деді.

Форумда «ҚазГерМұнай» 
ЖШС жанындағы «Ардагер 
мұнайшы» қоғамдық қорының 
төрағасы Разия Қалжанова ұрпақ 
тәрбиесі жайлы, Қармақшы 
аудандық ардагерлер кеңесінің 
төрағасы Асқар Мереков жас 
буынға адамгершілік тәрбие 
беру, сондай-ақ еңбексүйгіштікті 
насихаттап, қарапайым еңбек 
адамының имиджін көтеру 
мақсатында атқарылып жатқан 
жұмыстар туралы баяндады. 
Шиелі ауданы Ақмая ауылдық 
округі бастауыш ардагерлер 
ұйымы төрағасы Кенжетай 
Балмағанбетов жастарға қолдау 
көрсету бойынша ұсыныстарын 
айтты.

Ардагер С.Дәрібаев бірқатар 
қарапайым жұмысшылардың 
әлеуметтік құқықтары қорғалмай 
отырғанын тілге тиек етті.

Жиын соңында республи-
калық ардагерлер ұйымының 
35 жылдық мерейтойы аясында 
өңірдегі ардагерлер ұйымының 
жұмысын ілгерілетуде аймақтың 
әлеуметтік-экономикалық және 
рухани дамуына үлес қосып 
жүрген Қазалы аудандық 
ардагерлер кеңесінің төрағасы 
Оразғали Бекпанов, Жосалы кенті 
ардагерлер кеңесінің төрағасы 
Ерболат Ұзақбаев, «Ардагер 
мұнайшы» қоғамдық қорының 
төрағасы Разия Қалжанова, 
Жалағаш аудандық ардагерлер 
кеңесінің төрағасы Садық Әлиев, 
Шиелі ауданы Ақмая ауылдық 
округі бастауыш ардагерлер 
ұйымы төрағасы Кенжетай 
Балмағанбетов облыстық 
ардагерлер кеңесінің Құрмет 
грамотасымен марапатталды.

Облыстық ардагерлер форумы

ҚАРТТЫҢ КҮШІ – СӨЗІНДЕ, 
ЖАСТЫҢ КҮШІ – ІСІНДЕ

Ж.ҚАСЫМ
Жылу беру маусымына 

небәрі санаулы күндер ғана 
қалды. Аймақ тұрғындары күздің 
ызғары аяққа сезілетін уақытта, 
қытымыр қыста да жылудан 
қиындық көрмеуі тиіс. Сондай-
ақ, әлеуметтік нысандарда 
коммуналдық жүйелердің апаты 
мен ақауларын болдырмау аса 
маңызды. Облыс әкімі Нұрлыбек 
Нәлібаев қала, аудан әкімдері 
және сала басшыларымен бірге 
жылу беру маусымына дайындық 
мәселелерін пысықтады.

Облыстық энергетика 
және тұрғын үй-коммуналдық 
шаруашылық басқармасының 
басшысы Руслан Нұрмағанбетов 
алдағы дайындық барысын 
баяндады. Оның айтуынша, 
әлеуметтік нысандардың 
жылыту маусымына әзірлігі 100 
пайызға жетіп қалған. Ал, алдағы 
жылу беру маусымына жоспар 
бойынша облысқа жалпы 176,1 
мың тонна көмір қажет. Оның 
ішінде тұрғындарға 142,5 мың 
тонна, әлеуметтік нысандарға 

33,6 мың тонна керек.
Аймақ басшысы алдағы жылу 

беру маусымы іркіліссіз жүруі 
керек екендігін қатаң ескертті. 
Сондай-ақ, әкімдер уақыт 
оздырмай, көмірдің 3 айлық 
қорын алдын ала жасап алуы тиіс 
деді. Ал, жанар-жағармайдың 
тиісті көлемде жеткізіліп, 
бекітілген бағада босатылуын 
бақылауға алу міндеттеді.

   «Жыл сайын ауа-
райы суытқан кезде облыс 
о р т а л ы ғ ы н д а ғ ы  к ө м і р 
қоймаларында қатты отынға 
сұраныс артып, халық арасында 
ажиотаж туындап, тұрғындардың 
шағымы көбейді. Мұны 
болдырмауымыз керек. Себебі, 
қалаға жақын орналасқан 
Сырдария, Жалағаш, Шиелі 
аудандары өздеріне қажетті 
көмірді  қаладан тасымалдайды. 
Биыл да осы көрініс қайталануы 
мүмкін, өйткені аудандарда отын 
қоры әлі де аз. Осы мәселеге жете 
көңіл бөліңіздер», - деді облыс 
әкімі.

   Облыс әкімі көмір қорын 
жеткізуде Арал, Жалағаш, 
Сырдария аудандарының 
көрсеткіші көңіл көншітпейтінін 
алға тартып, әкімдерге 1 қазанға 
дейін жұмысты үйлестіруді қатаң 
тапсырды. Отырыста облыс 
әкімінің орынбасары Мархабат 
Жайымбетов қала, аудандардағы 
көмір қорына деген қажеттілік 
пен нақты жұмыстарды тізбелеп, 
қатты отынды тасымалдау 
мәселесіне тоқталды. 

   Жиында коммуналдық 
қызмет көрсететін мекемелердегі 
қарыз берешегі мәселесі 
ашық талқыланды. Аймақ 
басшысы жұмысты тиімді 
ұйымдастыра алмай отырған сала 
басшыларын сынға алып, төлем 
түсіру мәселесіне жеткілікті 
деңгейде мән беріп, жұмысты 
жандандыру қажет деді. Сондай-
ақ, білім, мәдениет, денсаулық 
салаларындағы нысандардың 
жылумен қамту процесінде 
ақау туындамауы керек екенін 
ескертті.

ЖЫЛУ БЕРУ МАУСЫМЫНА 
ДАЙЫНДЫҚ МӘСЕЛЕЛЕРІ 
ПЫСЫҚТАЛДЫ

Облыс әкімінің шақыртуымен 
Қызылорда өңіріне Түркияның KOÇ 
Holding компаниясының өкілі Өзгур Бурак 
Ақколь және отандық «Orbis Kazakhstan» 
компаниясының басшысы Сухраб 
Әбдіғаппурұлы Махмудов арнайы келді.

Аймақ басшысының іссапарда 
болуына байланысты кездесуге облыс 
әкімінің міндетін атқарушы Мархабат 
Жайымбетов инвесторлармен бірге 
Жаңақорған ауданында қызанақ пастасын 
шығаратын зауыт мәселесін талқылады.

Облыс экономикасын әртараптандыру 
бағытындағы ірі жобаларды индустрия-
ландыру бағдарламасы аясында «Қызы-
лорда – Агроплюс» серіктестігінің томат 
пастасын өндіру жобасы іске асырылуда.

Қызанақ пастасын шығаратын 
зауыт салу мақсатында биылғы жылы 
Жаңақорған ауданында 30 гектар жер 
телімі белгіленді.

Құны 13,5 млрд. теңгені құрайтын жоба 
жылына 24 мың тонна томат пастасын 
дайындауға мүмкіндігі бар. Жобаны қос 
компания тең көлемде қаржыландырады. 
Зауыт іске қосылғанда 154 жұмыс орны 
ашылады. Өндірісті толық жүзеге асыру 
2025 жылға дейін жоспарлануда.

Мархабат Жайымбетов зауыт салу 
мәселесіне қатысты әкімдік тарапынан 
қажетті қолдау шаралары жүргізілетінін 
қаперге салып, бұл жобаның аймақ үшін 
маңыздылығына тоқталды.

Кездесу барысында зауыттың құ-
ры лыс жұмыстарын жүргізу мақса-
тында нысанның құрылысына инф-
рақұрылыммен (сумен, газ, электрмен) 
жабдықтау жобалық-сметалық құ-
жаттаманы жасау мәселелері талқыланды.

Әлемнің 13 елінде қызанақ өнімін 
өндірумен айналысатын түрік елінің 
«KOÇ Holding» компаниясымен бірлесіп, 

биылғы жылы тәжірибеден өткізу үшін 
тамшылатып суару арқылы 10 гектар 
жерге қызанақ дақылы егілді. Қызанақ 
егістігіне суармалы су Сырдария өзенінен 
2 шақырым жерден су құбырымен насос 
қондырғылары арқылы қамтамасыз 
етілді. Қазіргі таңда қызанақтардың 
шығымдылығы жақсы.

Мұнан бөлек, ҚР Ауыл шаруашылығы 
министрлігі, Қызылорда облысының 
әкімдігі мен «KOÇ Holding» түрік 
компаниясы және отандық «Orbis 
Kazakhstan» компаниясының араларында 
атқарылатын шаралар мен мерзімдері 
көрсетіліп, төртжақты Жол картасы 
әзірленіп, бекітілді. Айту керек, қызанақ 
пастасын өндіретін зауыт құрылысын 
келер жылдан бастау жоспарланды. 

Еске салайық, биыл түрік инвестор-
ларының қолдауымен республиканың 
тек екі аймағында ТМД елдерінде теңдесі 
жоқ заманауи жылу электр орталығының 
құрылысы салынбақ. Алғашқысы Сыр 
елінде бастау алып, аймақ жұрты жылу 
электр орталығының капсула салу рәсіміне 
куә болды.

ҚЫЗАНАҚ ПАСТАСЫН ӨНДІРЕТІН ЗАУЫТ ҚҰРЫЛЫСЫ 
КЕЛЕР ЖЫЛДАН БАСТАЛАДЫ

Сыр өңірінде түрік компанияларымен бірлескен жобалар 
аясы кеңеюде. Екіжақты мүдделестік нәтижесінде аймақта 
жаңа өндіріс орындары мен нысандар салынбақ.

Жәрмеңкенің ажары мен 
молшылығын тек көзбен көрген 
ләзім. Күз молшылықтың бастауы.  
Бақша дақылдарының пісетін 
уақыты.  Дихан да, шаруа да, 
омарташы да жаздайғы еңбегінің 
жемісін осында алып келді. Өткен 
сенбіде Қызылорда қаласында 
Жаңақорған ауданы мен «Байқоңыр 
ӘКК» АҚ-ның ұйымдастыруымен 
ауыл шаруашылығы өнімдерінің 
жәрмеңкесі өтті.

Тәң сәріден Қызылорда 
қаласында ауыл шаруашылығы 
өнімдерінің жәрмеңкесі өтеді 
дегенді естіп, біз де сонда 
асықтық. Бұл Сыр дихандарының 
жаз бойы тер төгіп жинаған ауыл 
шаруашылық өнімдерін көтерме 
бағамен сатып, бейнеттерінің 
зейнетін көруге үлкен мүмкіндік. 
Барсақ қарақұрым жұрт қалаған 
тауарларын сатып алып, 
көліктеріне тасып жүр.  Сауда 
қызу. Елді мекеннен жеткізілген 
өнімдер әдеттегідей нарықтағы 
бағадан анағұрлым төмен бағамен 
саудалануда екен. 

Қала төріндегі жәрмеңкеге 
жаңақорғандық дихандар 25 жүк 
көлігіне тиелген 100 тоннадан 
астам ауыл шаруашылығы өнімін 
ұсынды. Барлық тауарлар базар 
бағасынан 10-15 пайызға  төмен. 
Атап айтқанда, 25 тоннадан астам 
күріш, 25 тоннадай картоп, 5 тонна 
сәбіз, 10 тонна жуа, 15 тонна қауын 
мен қарбыз, 15 тонна асқабақ, 5 
тонна көкөніс өнімдері  жеткізілді. 
Ауданға қарасты Екпінді ауылынан 
келген сатушы биыл егіннің бітік 
шыққанын, мол өнім жиналғанын 
айтты.

«Ауылдан жаздық, қысқа 
сақтайтын қауын-қарбыз, сондай-
ақ көкөністер жиып әкелдік. 

Барлығын арзан бағада сатудамыз. 
Қауын мен қарбыздың бір данасын 
500 теңгеден сатып жатырмыз», – 
дейді сатушы.

А с т а н а  д а ң ғ ы л ы н д а 
ұйымдастырылған жәрмеңкеде 
жергілікті картоп, асқабақ, жуа, 
сәбіз өнімдеріне сұраныс жоғары 
болды. Мұнда картоптың келісі – 
140 теңгеден, сәбіздің келісі – 150 
теңгеден, жуаның келісі – 70-80 
теңгеден, асқабақтың келісі – 100 
теңгеден, қызанақтың келісі – 200 
теңгеден, қиярдың келісі - 260 
пен 300 теңгенің аралығы болса,, 
күріштің келісі 280 теңгеден 
сатылды.

Ауылдың қарбыздары мен 
қауындарын немерелері үшін 
алатын қала тұрғыны Тұрғаш 
әже бүгінгі қызу жәрмеңкеден өз 
қажеттілігін алып, үйіне қайтып 
бара жатыр. 

–Жаңақорған ауданының 
бақша өнімдерінің дәмі тілді 
үйіреді. Немерелеріме алып беруге 
осында келдім.  Оған қоса картоп 
пен сәбізден де сатып алып біраз 
сауданың көркін қыздырдым, - деп 
ағынан жарылды қарт кісі. 

Міне, күздік еңбектің жемісіне 
ел де, егінші де разы. Бір тамшы 
терде бір түйір дән барын еңбек 
көрсетті. Сондықтан, биылғы 
науқанда егінші қауымның 
қызметінің қайтқанына жәрмеңкеде 
куә болдық. Түйіндей айтқанда, таң 
атқаннан түс ауғанша жалғасқан 
жәрмеңке қала тұрғындарының 
қысқы азықтан қысылмай 
шығуына мүмкіндік жасады. Ең 
бастысы, қарапайым халық та, 
өнімі өткен диқанда дән риза. Бұл 
да болса, күз маусымының қашанда 
береке мен молшылық айының 
нышаны екенін айғақтайды.

ЖӘРМЕҢКЕНІҢ ХАЛЫҚҚА 
ТИГІЗЕР ЖӘРДЕМІ КӨП

Зибаш ӘЛИ

МЕДИА

-Сәлеметсіз бе, Сәкен, әңгіме-
мізді әуелі сіздің кәсібіңізбен 
танысудан бастасақ...

-Кез келген кәсіптің өрге 
басуына алдымен қажырлы 
еңбек керек. Бала күнімнен бастап 
анамның тігінмен айналысқанын 
көріп өстім. Тіпті кей күндері 
ұйықтамай тапсырыстар алып, 
үйге қажетті перделерді әсемдеп 
тігіп отыратын. Содан болса керек 
тігінді жалпы отбасымызбен 
жат көрмедік. Бірде ағам жеңіл 
автокөлік алып, соған өзіміз 
орындықтарына тыс қап (чехол) 
пішіп, анамның нұсқауымен тігіп 
шықтық. Міне, кәсібімнің негізі 
осы кезден бастау алды. Таныс-
тамырлардан менің жасаған 
жұмысыма қызығатын адамдар 
табылып, тіпті тапсырыстарын 
да бере бастады. Бірақ ол кезде 
әлі арнайы білімім жоқ, дегенмен 
алғашқы дүниеміздің деңгейі 
орташадан жоғары болды.

- Бұл саланы арнайы 
оқып келдіңіз бе? Алде кәсіп 
бастаймын деген адамға оқудың 
қажеті жоқ па?

- Қай салада болмасын 
білім мен ізденіс әрқашан да 
қажет. Онсыз жұмыс ешқашан 
сапалы болмайды деп білемін. 
Тігіншіліктің тізгінін ұстамас 
бұрын мен Алматы қаласына 
барып 2 апта көлемінде оқып, 
білімімді жетілдіріп келдім. 
Арнайы тігін машиналарымен 
қалай жұмыс жасау керек, 
орындықтардың қаптарын 
қалай тігеміз бәрін-бәрін білікті 
мамандардан үйрендім. Аз ғана 
уақыттың ішінде осы саланың 
қыры мен сырын тәжірибе 
жүзінде меңгердім. Қызылордаға 
келген бойда ұста ретінде 
алғашқы тапсырымды қабылдап, 
жұмысымды бастап кеттім. Әрине, 
бірден оңай болып кетті демеймін. 
Дегенмен «жоқ, бұл менікі емес» 
деп қолды бір-ақ сілтемей өзімді 
шыңдай түстім. Қазір Аллаға 
Шүкір, жұмысымыз алға басып 
келеді. Автокөліктерге тыс қап 
тігуден бөлек, қызметімізге 3D/5D 
поликтер мен EVA поликтерін тігу 

қызметтерін қосқанымызға да 
біраз уақыт болып қалды.

-Қазіргі таңда автомаши-
налардың орындықтарына 
тігілетін тыс қаптарға сұраныс 
бар ма? Айына қанша машинаға 
тапсырыстар аласыздар?

-Орта есеппен алғанда 10 
шақты машинаға тапсырыстар 
аламыз. Қазіргі таңда біздің 
мүмкіндігіміз осыған ғана 
жетеді. Неге десеңіз цехтағы 
құрал жабдықтар жеткіліксіз. 
Өзіңіз көріп тұрған тігін 
машиналарының әрқайсысының 
атқаратын қызметтері әр түрлі. 
Біреуі орындық қабының жиегін 
тіксе, бір машина тыс қаптардың 
бөлшектерін құрастыруға 
арналған. Ал, енді бірі өрнектер 
салады. Мысалыға алып қарасақ 
машинаның ішін қаптайтын 
болсақ екі күн уақыт кетеді. 
Көз майыңды тауысып, тігін 
машинасының алдында отырсаңыз 
да тапсырыстарды әрең үлгертетін 
уақыттарымыз болады.

-Тапсырыс берушінің 
сұранысын 100 пайыз орындау 
үшін сізге не кедергі?

-Біздің бұл цех үлкен 
техникалармен жабдықталмаған. 
Айналдырған 7-8 тігін машинкасы 
бар. Олда адам күшімен жүзеге 
асатын болғандықтан қол мен 
уақытты ұстайды. Және де 
біз бұл тігіннің машиналарын 
мемлекеттің қолдауымен емес, 
әкемнің қаржыландыруымен 
алған болатынбыз. Тұтынушы-
ларымыздың қалауын біз 
қолымыздан келгенінше сапалы 
орындап жүрміз. Аллаға Шүкір 
клиенттеріміздің 80-90 пайызы 
риза болып қайтады бізден. 
Бір «әттеген-ай» дейтініміз 
сол қызметті сапалы орындап 
шығуымыз үшін біздің 2-3 күн 
уақытымыз кетеді. Арнайы 
аппараттарымыз болғанда бір 
күннің ішінде үлгеріп отырушы 
едік. Ал ол станоктардың құны 
қымбат тұрады, кәсіпті енді 
бастап келе жатқандықтан 
оны алуға біздің қаражатымыз 
әзірге жеткіліксіз. Мемлекеттік 
гранттарға қатысып көргенімізбен, 
бізге бұйырмады...

- Тігін машиналарын қайдан 
алдыртасыздар?

-Қазір біздің қолданыстағы 
тігін машиналарының барлығы 
қытайдыкі. Негізінен Ресейден 
«AURORA» деген тігін машинасы 
шығады. Бұл машиналар қап 
тігуге, өркентерін салуға өте 
ыңғайлы. Барлығы қарастырылған.

- Орындық қаптарының 
бағалары қанша? Қарапайым 
халықтың қалтасы көтереді ме?

-Енді қараңызшы баға 
бізде аспанда емес. Тек 
тұтынушылардың беретін 
тапсырыстарына байланысты. 
Кез келген тұтынушыға біз 
әдепкіде тауардың сапасына қарай 
бағасын түсіндіреміз. Тігілетін 
мата арзандау болса оның бағасы 
да арзан деген сөз, ал тапсырыс 
беруші адам қымбат матадан 
тігіп беруімізді сұраса 65 мыңнан 
бастау алады. Бұл жерде  тігілетін 
матаға баға тікелей байланысты. 

-Материалды қайдан 
алдырасыздар? 

-Тауардың екі түрі болады. 
Қытайдан келетін тауарларды 
көбіне Алматыдан алдыртсам, 
Ресейден жеткізілетін тауарларды 
Қарағандыдан тапсырыс беру 
арқылы алдыртамыз. Германиялық 
жеткізілетін материалдар өте 

сапалы, оның үстіне бағасы да 
қымбат. Сол себепті бұл маталар 
кәсіпке өте тиімсіз. 

-Қазіргі таңда тұтынушы-
лардан түсетін тапсырыс тек 
Қызылорда көлемінде ғана ма? 
Әлде республикалық деңгейде 
де тапсырыстар қабылдайтын 
уақыттарыңыз болады ма?

- Әрине республика көлемінде 
тапсырыстар қабылдаймыз.  3D/5D 
поликтері мен EVA поликтеріне 
және де кез келген дизайнда 
кестелеп тігілген автожабдықтарға 
тапсырыстар қабылдап, 

«Казпошта» арқылы республи-
каның барлық аймақтарына 
жеткізіп береміз.

-Тұтынушыдан тапсырысты 
алдын ала төлеммен қабыл-
дайсыз ба?

-Әлбетте, тұтынушыдан 
орындалатын тапсырыстың 
20 пайыз төлемі алынады. 
Себебі біз тапсырысты кезекпек 
орындаймыз. Мысалыға осы 
кездің өзінде менің журналымда 
қазан айының ортасына дейін 
тапсырыс толық. Кезекке тіркелгісі 
келген келесі тұтынушымда солай 
төлем жасап, өзінің орынын 
броньдап қояды. Хабарласып 
міне бүгін көлікті алып қаламын 
деген жоқ. Барлығы уақытымен 

қабылданып алынады, уақытында 
тұтынушымызға нәтижелі 
жұмысымызды өткіземіз. 

-Сіздің кәсібіңізді, жұ мыс-
тарыңызды арнайы жар-
намалап отыратын парақ-
шаларыңыз бар ма?

-Әрине, бар. Себебі әлеуметтік 
желі кәсіпті жарнамалаудың 
бірден-бір жолы. Күнделікті 
жасаған жұмыстарымызды 
парақшаға жүктеу арқылы 
халыққа көрсетеміз. Арнайы 
мобилографымыз видеоға түсіріп, 
монтаждап инстаграм, тик-ток 
секілді желілерге жүктеп отырады.

-Жарнама демекші орын-
дықтарға тігілетін тыс қап-
тарғада кісі аттарын жазып, 
өрнектеп береді екенсіздер? 
Бұлда тұтынушы тартудың бір 
көзі ма?

-Иә, осы салада жұмыс 
істеп келе жатқаннан кейін 
орындықтардың арқалықтарына 
адам атын жазып беруді де 
ойластырған болатынбыз. Қазір 
адамның қиялында шек жоқ ғой. 
Ебін таба білсең алынбайтын 
қамал жоқ. 

-Қазіргі таңда кәсібін дөң-
гелетемін деген жеке кәсіп-
керлерге мемлекет тарапынан 
төменгі пайызбен беріліп жатқан 
несилер бар ғой. Қаржы алып 
неге кәсібіңізді үлкейтпеске?

- Иә, жоғарыда айтып 
өткенімдей мен бірнеше мәрте 
талпыныс жасадым. Бастау 
бизнес арқылы грантқа қатысып, 
несилерге құжат тапсырып 
көргенмін. Тіпті қайтарымсыз 
грантқа да құжатымды өткізген 
болатынмын. Білмеймін таныс 
керек пе, әлде басқа ма әзірлеген 
құжаттарым жар жолдан ары аса 
алмай қалады… Егер мемлекет 
тарапынан қолдау тауып қаржы 
алсам, осы цехтың барлық керек 
жарақ құрал-жабдықтарымен 
қамтамасыз етіп, үлкейтуді ойлап 
жүрмін. Бәрі уақыттың еншісінде. 

-Қанша адамды жұмыспен 
қамтып отырсыз?

-Кестелеп тігу, оның дизайнын 
жасау жұмыстарымен  жан жарым 
айналысады. Мұнан бөлек екі 
інімді көмекші ретінде жаныма 

алдым. Әзірге осы құраммен 
жұмысымызды жүргізіп отырмыз.

-Кәсіптің көзіне айналған бұл 
салада сізден үйреніп, шәкірт 
болуға қызушылық танытып 
жатқандар бар ма?

-Әрине, бар. Бүгінге дейін 
7 адамды осы кәсіпке практика 
жүзінде оқытып, үйреттім. 
Оның бесеуі осы қызылордалық 
болса, екеуі Шымкенттен келіп 
үйренді. Қазір бәрі де осы саланы 
ары қарай игеріп алып кеткенін 
мақтанышпен айта аламын. Нанын 
тауып, кәсіптерін дөңгелетіп 
жатқандарын көріп көз қуанады.

-Сіздің негізгі маман ды-
ғыңыз тігінші ме? Өзіңіз, 
отбасыңыз жайында айта 
кетсеңіз?

-Мен негізі екі мамандық 
иегерімін. Оның бірі дене 
шынықтыру пәнінің мұғалімі 
болса, екіншісі теміржолшы. Ал, 
тігіншілік анамнан дарыған десем 
қателеспеген болармын. Адамға 
талант берілсе, оның өрістеп өркен 
жайып, көктеуі анадан басталады. 
Маған жолын көрсетіп, бағытын 
берген осы кісі. Анам Беріккүл 
кезінде тігін цехтарында жұмыс 
жасаған. Ал әкем Қасқырбай 
демеушім. Қазіргі таңда әкем де, 
анамда зейнеткер. Отбасылық 
кәсіп болғаннан кейін жан 
жарым Майра екеуміз осы саланы 
өркендету жолындамыз. Хан мен 
Айша есімді екі бүлдіршіннің 
әкесімін. Бес жылдан бері осы 
саладамын. 

-Әр істің өзіне тән ауырт-
пашылығы болады ғой, сіздерде 
қандай қиыншылықтар бар?

-Ең басты қиыншылығымыз 
материалдың тапшылығы. Дер 
кезінде келмей жатады. Біз 
қолданатын материалдарды жан-
жақтан алдырамыз. Барлығы 
бірдей Қызылордадан табыла 
бермейді. Алдағы уақыттарда 
бұл мәселеміз өз шешімін табады 
деген үміттемін. Басты тілегім біз 
секілді кәсібін адал жолмен бастап 
келе жатқан жастарға мемлекет 
тарапынан берілетін қаржылай 
қолдау шынайы жүзеге асса екен...

- Ашық әңгімеңізге рақмет! 
Кәсіптеріңіз үлкейе берсін!

ТЫНЫМСЫЗ ЕҢБЕК ҮЛКЕН КӘСІПТІҢ БАСТАУЫ
Кәсіптің көзін тапқан адамға Алланың 

берері көп. Мұны қызылордалық жас 
кәсіпкер өзінің ісімен дәлелдеп келе жатыр. Бүгінде 
автомашиналардың орындығына тыс қап тігумен 
айналысатын іскер жігіт өзінің ісін дөңгелетіп 
жолға қойған. Тіпті республикалық деңгейде 
тапсырыс алып, тұтынушылардың сұранысын 
қанағаттандыруда.

Бала күнінен тігіннің қыры мен сырына қанық 
болмаса да, ананың ісінен хабардар болған Сакен 
алғашқы уақыттарда тігінші боламын деп әсте 
ойламаған болса керек. Дегенмен, әкенің қолдап 
демеуіменен ана сүтімен дарыған талант сыртқа 
шықпай тынбады. «Болам деген баланың бетін қақпа, 
белін бу» деген ұстанымды ұстанған әке ұлының 
келешегін ойлап, оны жаңа қырынан танылуына, өзі 
білмеген талантының ашылуына себепкер болыпты. 
Бүгінде өздерінің отбасылық кәсіптеріне айналған 
цехтің жұмысын жандандырып, автомашиналардың 
орындықтарына заманауи үлгіде қап тігіп, автосүйер 
қауымның алғысына бөленіп келеді. 

Алашқа белгілі ақындар 
О ң т а л а п  Н ұ р м а х а н о в , 
Серік Ыдырысов, Қаршыға 
Есімсейітова, Қазына Өзденбаева, 
Елубай Әуезов,  Мамыр 
Байдәулетовтер бастаған жыр 
көшін Толқын Қабылша, Назгүл 
Бердіқожа, Мөлдір Айтбай, Ғабит 
Кәдірбаев, Ұлықбек Бекұзақұлы, 
Биболат Сәтжанов т.б талантты 

ж а с  а қ ы н д а р  ш о ғ ы р ы 
жалғастырып, Ақмешіт аспаны ән 
мен жырға бөленді. Поэзия кешін 
Сыр елінің талантты жас ақыны 
Ақжол Түменбай жүргізіп, өлең 
сүйер көрерменге өзгеше жаңа 
леп сезіндірді.

Кеш барысында сөз алған 
шаһар басшысы Асылбек 
Шаменов қала күнімен 

құттықтап, ақындарға шексіз 
ризашылығын білдірді.

«Әлімсақтан «Сыр елі – жыр 
елі» деген айдар тағып, қаймағы 
бұзылмаған қазақ халқының 
қасиетті мекеніне айналған 
Сырдария жағалауындағы 
шырайлы шаһардың өткені мен 
бүгіні тарихта алтын әріптермен 
жазылып келеді, жазыла да 
бермек.

Бұл ретте «көшесінде жүріп 
сағынатын» ғажап қаланың 
жылнамасын жырмен жазып 
жүрген Сіздердің орындарыңыз 
бір төбе екені даусыз» деген 
қала әкімі бас ақындар мен жас 
ақындарға алғыс хат және естелік 
кәдесыйлар табыс етті.

Жыр мерекесінде «Құрмет» 
орденінің иегері, жыршы Шолпан 
Бейімбетова, Үкітай Ерниязов, 
Әл-Фараби Бекарысұлы бастаған 
жергілікті өнерпаздар ән-
жырдан шашу шашып, жиылған 
жұртшылық ерекше әсермен 
тарқасты.

 

Ат а л ғ а н  б а й қ ауд ы ң 
жеңімпаздарын марапаттауға 
қала әкімінің орынбасары Ақзира 
Қасымова арнайы қатысып, аула 
бағбандарына қала әкімінің 
дипломын және қаржылай 

сыйақыларын табыстады. 
- Қызылорда шаһарының 

көркеюі мен таза болуы 
Сіздердей жандардың тынымсыз 
еңбектерінің арқасы. Қызылорда 
қаласын жасыл-желекке 

айналдыру бағытында туған 
қалаға қызмет ететін Өздеріңіздей 
жанашыр және белсенді 
азаматтар қатары арта берсін, - 
деді Ақзира Бақтыбайқызы.

Биыл бесінші мәрте өткізілген 
«Үздік аула» байқауына 
қатысуға 17 аула өтінім білдірді. 
Байқау үздіктерінің ішінен 
мүмкіндігі шектеулі жан екеніне 
қарамастан көгалдандыру ісін 
қолға алған «Сәулет» мөлтек 
ауданы №12 үйдің тұрғыны 
Нина Константиновнаның 
ауласы комиссия шешімімен 
басым дауысқа ие болып, 
жеңімпаз атанды. Ал ІІ орынды 
атасының бағбандық ісін 
жалғастырған Жаппасбай батыр 
көшесі 4 үй тұрғыны Сабина 
Сәбитқызы иемденсе, ІІІ орын 
көршілердің ауызбіршілігі 
үзілмеген  «Ақмешіт» мөлтек 
ауданы №7 үй тұрғыны 
Мереке Серікболқызына, ІV 
орын зейнеттегі бос уақытын 
жұбайымен бірге көгалдандыру 
ісіне арнаған «Титов» шағын 
ауданы №30 үй тұрғыны Бисенбек 
Дүйсенбекұлына бұйырды.

Шара барысында Қызылорда 
қ а л а с ы н ы ң  т а з а л ы ғ ы н 
қамтамасыз етуде тынбай 
еңбек етіп жүрген тазалық 
қызметкерлері де марапатталып, 
қала әкімінің Алғыс хаты мен 
қаржылай сыйақыларына ие 
болды. Айта кету керек, жеңімпаз 
атанған тұрғын үй ауласына 
«Үздік аула - 2022» тақтайшасы  
ілінді.  

ҚЫЗЫЛОРДА ҚАЛАСЫНЫҢ ҮЗДІК 
АУЛАЛАРЫ МАРАПАТТАЛДЫ
«Қала күні» мерекесі аясында шаһарды жасыл 

желекке айналдыру бағытындағы жұмыстарға 
өз үлестерін аянбай қосып келе жатқан қала 
тұрғындарын ынталандыру мақсатында «Үздік 
аулалар» байқауын ұйымдастыру дәстүрге 
айналған. 

АШЫҚ АСПАН АСТЫНДА 
АҚЫНДАР БАС ҚОСТЫ
Шаһар төріндегі Қорқыт ата кешенінде 

орналасқан амфитеатр алаңында жыр мерекесі 
өтті. Қала күніне арналған кезекті тағылымды 
шарада жергілікті ақындар сөз маржанын төгіп, 
сүйікті қаламыздың келбетін жырмен әдіптеді.

Зибаш ӘЛИ

МЕДИА

Беттерді дайындаған Ж.Қасым

Арал аудандық сотында 
талап қоюшы Ж. мен жауапкер 
К. арасындағы мүліктік дау 
медиация тәртібімен аяқталды. 
Талап қоюшы талабында, 
жауапкермен заңды некеде тұрған 
уақыттары тұрғын үй сатып 
алғандарын көрсетіп, тұрғын үйді 
ортақ меншік деп тануды сұраған.

Істі сот талқылауына 
дайындау барысында, сотпен 
тараптарға олардың дауды 
медиация тәртібімен реттеу 
мүмкіндіктері мен құқықтары 
түсіндірілуі нәтижесінде, 
тараптардан медиативтік келісімді 
бекіту туралы өтініштер түскен.

Медиативтік келісімге сәйкес 
тараптар дауды  өзара реттеуге 
келіскен.  

Осыған орай, дауды медиация 

тәртібімен реттеу туралы жасалған 
келісімнің шарттарын бекіту және 
іс жүргізуді тоқтату туралы сот 
ұйғарымы қабылданған.

Күн тәртібіндегі мәселе 
бойынша төрағалық етуші 
сот ұжымына Қазақстан 
Республикасы Президентінің 
2022 жылғы 13 қыркүйектегі 
№1009 Жарлығымен жаңадан 
тағайындалған Қызылорда 
қалалық сотының судьясы 
Меруерт  Серікбайқызы 
Әбілханованы таныстырды. Жаңа 
тағайындалған судья ант беру 
рәсімінен соң қызметіне кірісті. 
Облыстық сот төрағасы судьяның 

жаңа жұмысына сәттілік тіледі.
Қысқаша мәлімет:
Меруерт Серікбайқызы 1981 

жылы туған. 2003 жылы Әл-
Фараби атындағы Қазақ ұлттық 
университетін заңгер мамандығы 
бойынша, 2021 жылы  ҚР 
Жоғарғы Сотының жанындағы 
сот төрелігі академиясын магистр 
ғылыми дәрежесі бойынша 
аяқтаған.

Еңбек жолын 2004 жылы 
Зейнетақы төлеу жөніндегі 
мемлекеттік орталықтың 
Медеу аудандық бөлімінің аға 
маманы болып бастап, «Тұран» 
университетінің ақпараттық 
технологиялар кафедрасының 
әдіскері, офис-тіркеушісі, 
2014 жылдан осы кезге дейін 
Алматы қаласы, Бостандық 
аудандық соты кеңсесінің бас 
маман-сот отырысы хатшысы, 
Алматы қаласының әскери 
соты кеңсесінің бас маман-сот 
отырысының хатшысы болып 
қызмет атқарған.

ЖАҢАДАН ТАҒАЙЫНДАЛҒАН 
СУДЬЯ ТАНЫСТЫРЫЛДЫ
Қызылорда облыстық сотында облыстық 

соттың төрағасы Ә.Шығамбаевтың 
төрағалығымен жалпы отырыс болып өтті.

Қызылорда қаласының 
әкімшілік  құқық  бұзушылықтар  
жөніндегі  мамандандырылған 
сотында шағымданушы «А.» 
ЖШС-ның ҚР Сауда және 
интеграция министрліг і 
Техникалық және метрология 
ж ө н і н д е г і  Ком и т е т і н і ң 
Қызылорда облысы бойынша 
департаменті Бас мемлекеттік 
инспекторының әкімшілік құқық 
бұзушылық туралы іс бойынша 
қаулысынының күшін жою 
туралы іс қаралды.     

Іс құжаттарында 13.05.2022 
ж ы л ы  ш а ғ ы м д а н у ш ы 
дүкенінен антифриз   -35° С, 5 
литр мұздатқыш сұйықтығы 
сатып алынғаны, сатып 
алынған өнімнің техникалық 
регламент талаптарына сай 
болуын анықтау мақсатында 
сынақтап өткізіліп, сынақ 
зертханасының хаттамасына 
сай аталған өнім Кеден одағы 

техникалық регламентінің 
кристалдану көрсеткішіне 
сәйкес еместігі  анықталған. 
Нәтижесінде инспектор ӘҚБтК-
нің 415-бабының 1-бөлігімен «А.» 
ЖШС-не 597 285 теңгеге айыппұл 
салу түріндегі әкімшілік жазасы 
қолдану туралы қаулы шығарған.  

С о т  о т ы р ы с ы н д а 

шағымданушы мен облыстық 
кәсіпкерлер палатасының өкілі 
шағымды толық қуаттаса, 
департамент өкілі шағымды 
қанағаттандырусыз, қаулыны 
өзгеріссіз қалдыруды сұраған.

Сотта анықталғандай 
шағымданушының дүкенінен 
сатып алынған өнімнің 

т е х н и ка л ы қ  р е гл а м е н т 
талаптарына сай болуына 
тек өнім шығарушы жауап 
беретінін, Техникалық реттеу 
туралы заңның 1-бабы 18-1) 
тармақшасына сәйкес, өнім 
шығару - кәсіпкерлік қызметті 
жүзеге асыру кезінде республика 
аумағына ақысыз негізде тарату 
мақсатында өнімді (оның ішінде 
өндірушінің қоймасынан жөнелту 
немесе қоймасыз жөнелту) 
жеткізу немесе әкелу дегенді 
білдіреді. Яғни, шағымданушы 
тек қана сатушы.

Сондықтан, оның өнімді 
сатқан іс-әрекетінде әкімішілік 
құқық бұзушылық белгілері орын 
алмағандығы анықталды.

Осының негізінде төрағалық 
етуші шағымданушының 
шағымын қанағаттандырып, 
құқық бұзушылық туралы 
қаулының күшін жойды.

КӘСІПКЕР ҚҰҚЫҒЫ СОТПЕН ҚОРҒАЛДЫ

Та л а п  қ о ю ш ы  « А » 
мемлекеттік мекемесі  жауапкер 
«Т» жауапкершілігі шектеулі 
серіктестігіне 2019 жылғы 4 
қазандағы № 36 шарт бойынша 
кепілдік міндеттемелерді 
орындауды міндеттеу және 11 
авариялық ұңғыманы жұмысқа 
енгізу туралы талап қоюмен 
сотқа жүгінді.  

Сот отырысында іс бойынша 
төрағалық еткен судья тараптарға 
дауды татуласу рәсімдерін 
жүргізу арқылы аяқтау 
құқықтарын түсіндірген.

Судья дауды партисипативтік 
рәсім тәртібімен реттеу 
туралы келісімнің мазмұнын 
тексеріп, жасалған келісімнің 
шарттары заң талаптарына 
қайшы келмейтінін және басқа 
тұлғалардың құқықтары мен  
заңды мүдделерін бұзбайтынын 
анықтап, Азаматтық процестік 
кодекстің 177-бабына сәйкес 
оны бекіту және іс бойынша 
іс жүргізуді тоқтату туралы 
ұйғарым шығарды.

Ұйғарым заңды күшіне 
енген.

ДАУ ПАРТИСИПАТИВТІК РӘСІМ 
ТӘРТІБІМЕН РЕТТЕЛДІ
Қызылорда облысының мамандандырылған 

ауданаралық экономикалық сотында АПК-
нің міндеттерін жүзеге асыру мақсатында 
азаматтық іс бойынша тараптар адвокаттарының 
жәрдемдесуімен олардың келіссөздер жүргізуі 
арқылы дау партисипативтік рәсім тәртібімен 
реттелді.

СЕМИНАР ӨТТІ
Қызылорда облысының кәмелетке 

тол ма ғ а н д а рд ы ң  і с т е р і  ж ө н і н д е г і 
мамандандырылған ауданаралық сотында 
«ҚР Жоғарғы Сотының, жергілікті және 
басқа да соттардың, ҚР Жоғарғы Сотының 
жанындағы Соттардың қызметін қамтамасыз ету 
департаментінің  және Соттар әкімшілері РММ 
қызметінде құжаттарын қалыптастыру, іріктеу, 
есепке алу, уақытша сақтау және мемлекеттік 
мұрағат мекемелеріне тұрақты сақтауға тапсыру 
тәртібі туралы» семинар өткізілді.

Семинарға Қызылорда облысының 
кәмелетке толмағандардың істері жөніндегі 
мамандандырылған ауданаралық соты 
қызметкерлерімен судьясы Бержанов 
Қайратбек Махамбетұлы  қатысты. Семинар 
дискуссия форматында, ситуациялық анализ 
келтіру негізінде жүргізілді. Соның негізінде 
кеңсе қызметкері-жетекші маман А.Р. 
Жиенбаева өзінің баяндамасымен шығып, 
сот мамандарына Ереженің негізгі талаптары 
туралы түсіндірді. Баяндаманың негізгі бөлімі 
істердің номенклатурасын жасау және ресімдеу 
тәртібі, істерді  қалыптастыруға және ресімдеуге 
қойылатын талаптар, және істерді ресімдеу мерзімі 
мен тәртібі тақырыптарын қамтыды.

Семинардың қорытындысында соттың кеңсе 
меңгерушісі А.Р. Кайбалдиева осы Қағида істердің 
номенклатурасын әзірлеу және жасау тәртібін, 
құжаттар құндылығының сараптамасын жүргізуді 
және оның нәтижелерін ресімдеуді, құжаттарды 
істерге қалыптастыруды, мұрағатқа уақытша 
сақтауға тапсыру мен қабылдауды, сондай-ақ ҚР 
Ұлттық мұрағат қорының құжаттарын белгіленген 
мерзімдерде тиісті мемлекеттік мұрағат мекемесіне 
тұрақты сақтауға тапсыруды регламенттейтіндігі 
туралы айтып өтті.

Қазақстан Республикасы Жол жүрісі 
қағидасының 13-бөлімінің 11-тармағына 
сәйкес - маңызы бірдей емес жолдардың 
қиылысында екінші дәрежелі жолдың 
бойымен жүріп келе жатқан көлік 
құралының жүргізушісі олардың әрі 
қарай жүру бағытына қарамастан, басты 
жолмен жақындап қалған, оның ішінде кері 
бұрылуды жүзеге асыратын көлік құралына 
жол береді. 

Бөлу жолағы бар басты жолмен жүріп 
бара жатқан жүргізуші жол қиылысында 
кері бұрылуды жүзеге асырмас бұрын, 
екінші дәрежелі жолмен жол қиылысына 
жақындаған көлік құралының оған жол 
беретіндігіне көз жеткізеді.

Қызылорда қаласының әкімшілік 
құқық бұзушылықтар жөніндегі 

мамандандырылған сотында қағиданың бұл 
талаптарын бұзған, азамат С.-ға қатысты 
Қазақстан Республикасының Әкімшілік 
құқық бұзушылық туралы Кодекстің 
610-бабының 1-бөлігімен әкімшілік іс 
қаралды.

Азамат С. өзінің басқаруындағы  
автокөлігін Қызылорда қаласы, Қорқыт Ата 
көшесінде артқа қозғалыс жасау барысында 
азамат Е.-нің басқаруындағы  автокөлікпен 
соқтығысып,  материалдық залал келтірілген. 
Нәтижесінде көлік құралдарының бүлінуіне 
алып келген, материалдық залал келтірген.

Сот қаулысымен өзіне қатысты 
әкімшілік құқық бұзушылық туралы іс 
бойынша іс жүргізіліп жатқан тұлға С. кінәлі 
деп танылып, оған 42882 теңге әкімшілік 
айыппұл салынды.

ЖОЛ ЖҮРУ ҚАҒИДАСЫН БҰЗҒАН

Талап қоюшы коллекторлық 
компанияның жауапкер О.-дан 
қарыз ақша өндіру туралы талап 
қоюы бірінші саты сотымен 
қанағаттандырылған.

Жауапкердің шешімге келтір-
ген апелляциялық шағымы 
негізінде істі қараған азаматтық 
істер жөніндегі сот алқасы 
келесіні анықтады.

Жауапкер 2013 жылы екінші 
деңгейлі банктен 1 395 000 теңге 
тұтынушылық мақсатта несие 
алған.

Банк факторинг шартына 

сәйкес 2015 жылы жауапкерге 
қатысты қарызды талап ету 
құқығы талап қоюшыға берілген.

2021 жылы тараптар ара-
сындағы қарызды өндіру туралы 
нотариаттық жазба қабылданып, 
жауапкердің өтініші негізінде сол 
жылы жазбаның күші жойылған.

Істі қарау барысында та-
лап қоюшы өкілі талабын қол-
дап, бірінші саты сотының 
шешімін күшінде қалдыруды 
сұраса ,  жауапкер өкіл і 
талапты мойындамай, талап 
қою мерзімінің өтіп кетуіне 

б а й л а н ы с т ы  ш а ғ ы м ы н 
қанағаттандыруды сұрады.

ҚР Азаматтық кодексінің 
178-бабының, 1-тармағында талап 
қоюдың жалпы мерзiмi үш жыл 
болып белгiленсе, 179-баптың 
3-тармағында талап қойғанға 
дейiн талап қою мерзiмiнiң өтiп 
кетуi соттың талаптан бас тарту 
туралы шешiм шығаруына 
негiз болатыны көрсетілген.    
Осыған сәйкес сот алқасы 
бірінші саты сотының күшін 
жойып, апелляциялық шағымды 
қанағаттандырды.

БЕРЕШЕК ӨНДІРУ СОТҚА 
ДЕЙІНГІ ХАТТАМА ТӘРТІБІМЕН 
РЕТТЕЛДІ
Қазалы аудандық сотында қарыз ақша өндіру 

туралы талап қою сотқа дейінгі хаттама тәртібімен 
шешілді.

Талап қоюшы коллекторлық агенттігі жауапкер 
Ғ.-дан қарыз шарты бойынша 53 632 теңге берешек 
қарыз сомасын өндіру туралы талап қоюмен сотқа 
жүгінген.

Дау бойынша татуластырушы-судья тараптарды 
сотқа дейінгі хаттаманы жасай отырып, сотта 
жүргізетін татуластыру рәсіміне қатысуға шақырып, 
татуластыру рәсімдерін жүргізу нәтижесінде сотқа 
дейінгі хаттама жасалды. Тараптар өзара татуласып, 
дауды медиация тәртібімен реттеу туралы келісімге 
келді.

Соттың ұйғарымымен тараптар арасындағы 
қарыз ақшаны өндіру туралы азаматтық іс бойынша 
дауды медиация тәртібімен реттеу туралы келісімдері 
бекітіліп, іс жүргізу тоқтатылды. Талап қоюшыға 
төлеген мемлекеттік баж алымы қайтарылды.

Ұйғарым заңды күшіне енбеген.

АВТОКӨЛІКТІ 
МАСАҢ КҮЙІНДЕ БАСҚАРҒАН
Қазақстан Республикасы жол жүрісі қағидасының 

2-бөлімінің 4-тармағының 2-тармақшасына сәйкес, масаң 
күйде (алкогольдік, есірткілік және (немесе) уытқұмарлық); 
реакциясын және назар аударуын нашарлататын дәрілік 
препараттардың әсерімен; жол жүрісі қауіпсіздігіне қатер 
төндіретін сырқат немесе шаршаулы күйде көлік құралын 
басқаруға тыйым салынады.

Алайда, азамат А. Қызылорда қаласы, Астана даңғылы 
бойында орналасқан «КМФ» банк ғимараты тұсында  
автокөлігін алкогольдік масаң күйде басқарып, Қазақстан 
Республикасының Әкімшілік құқық бұзушылық туралы 
Кодекстің 608-бабының 1-бөлігінің талаптарын бұзған.

Қызылорда қаласының әкімшілік құқық бұзушылықтар 
жөніндегі мамандандырылған сотының қаулысымен А. кінәлі 
деп танылып, он бес тәулік әкімшілік қамаққа алынып, жеті 
жыл мерзімге көлік құралын жүргізу құқығынан айырылды.

ҚОҒАМДЫҚ ОРЫНДА 
ТӘРТІПТІ САҚТАУ ҚАЖЕТ
Қазақстан Республикасы Әкімшілік құқық бұзушылық 

туралы кодексінің 434-бабының 1-бөлігіне сәйкес, ұсақ 
бұзақылық,  яғни қоғамдық орындарда былапыт сөйлеу, жеке 
тұлғаларға қорлап тиiсу, тұрғын үй-жайларды қорлау және 
айналасындағыларға сыйламаушылықты бiлдiретiн, қоғамдық 
тәртiптi және жеке тұлғалардың тыныштығын бұзатын 
басқа да осындай әрекеттері үшін әкімшілік жауапкершілік 
көзделген.

Мәселен, Қызылорда қаласы, Титов қыстағында үйінің 
ауласында азамат Ж. азаматша Е.-ге былапыт сөйлеп, 
айналасындағыларға сыйламаушылық бiлдiрген. Осындай 
құқық бұзушылық әрекеттері үшін оған қатысты әкімшілік 
хаттама толтырылып, сотқа қарау үшін жолданған.

Қызылорда қаласының әкімшілік құқық бұзушылықтар 
жөніндегі мамандандырылған сотынының қаулысымен Ж. 
кінәлі деп танылып, оған 10721 теңге әкімшілік айыппұл 
салынды.

ОРТАҚ МҮЛІКТІ БӨЛУ ТУРАЛЫ 
ДАУ МЕДИАЦИЯМЕН РЕТТЕЛДІ
Арал аудандық сотында талап қоюшы О. мен жауапкер М. 

арасындағы ортақ мүлікті бөлу туралы азаматтық іс медиация 
тәртібімен реттелді.

Талап қоюшы талабында жауапкермен некеде тұрған 
уақыттарында тұрғын үй сатып алғандарын көрсетіп, ортақ 
мүлікті теңдей бөлуді сұраған.

Істі сот талқылауына дайындау барысында, сотпен 
тараптарға олардың дауды медиация тәртібімен реттеу 
мүмкіндіктері мен құқықтары түсіндірілуі нәтижесінде, 
тараптардан медиативтік келісімді бекіту туралы өтініштер 
түскен.

Медиациялық келісімге сәйкес, жауапкер тұрғын үйді 
баласының атына рәсімдеп беруге міндеттенген, ал талап 
қоюшы келісім талаптарын қабылдаған.

Осыған орай, сотпен дауды медиация тәртібімен реттеу 
туралы жасалған келісімнің шарттарын бекіту және іс 
жүргізуді тоқтату туралы ұйғарым қабылданған.

Қазақстан Республикасы 
Жо  ғарғы Сотының және Қызы-
лорда облыстық сотының ұй-
ым дастыруымен Астана ха-
лық аралық қаржы орталығы 
сотының, Халықаралық арбитраж 
орталығының, Қазақстан Респуб-
ликасы Жоғарғы Сотының, 
өңіріміздегі бизнес-қоғамдастықтың 
өкілдерімен, заңгерлермен кездесу 
өткізілді.

Іс-шараға Қызылорда облыс-
тық сотының төрағасы Әділ-
хады Шығамбаев, облыс әкімі-
нің орынбасары Нұрымбет 
Сақтағанов, облыс прокурорының 
орынбасары Нұрболат Дүйсенбаев, 
облыс соттарының судьялары, 
жергілікті кәсіпкерлер, заңгерлер, 
медиаторлар, онлайн режимде 
ҚР Жоғарғы Сотының судьясы 
Ұлболсын Сүлейменова, АХҚО 

сотының және ХАО сот ісін 
жүргізу және құқықтық мәселелер 
жөніндегі департамент директоры 
Алмат Игенбаев қатысты. 

Облыстық сотының төрағасы 
Ә.Шығамбаев кездезуді ашып, 
АХҚО сотының және ХАО ерекше 
рөлге ие болып келе жатқанын, 
сондықтан осы кездесудің маңызы 
ерекше екендігін атап өтті.

Кездесуде алғаш болып 
А.Игенбаев қатысушыларға 
АХҚО сотының және ХАО 
юрисдикциясымен және жұмыс 
нәтижелерімен таныстырды. 
АХҚО және ХАО соттарында істі 
қараудың шарттары мен тәртібі 
туралы мәліметтер келтірді. 
Кәсіпкерлік субъектілерінің АХҚО 
институттарын өз қызметінде 
пайдалануға қызығушылығын 
қалыптастыруға ықпал ететін, 

сондай-ақ, жеке және заңды 
тұлғалардың мүдделер ін 
құқықтық қорғауды жүзеге 
асыратын тәжірибеші заңгерлерде 
туындайтын мәселелерге ерекше 
назар аударылды.

Кездесу барысында екінші 
болып Қызылорда облысының 
мамандандырылған ауданаралық 
экономикалық сотының төрағасы 
Бақытбек Елшібеков баяндамасы 
тыңдалды. Баяндамашы АХҚО 
Консти ту циялық заңына сәйкес 
орта лықтың соты – қылмыстық 
және әкімшілік сот ісін жүргізуді 
жүзеге асырмайды және Орталық 
қатысушыларының, Орталық 
органдарының және (немесе) 
олардың шетелдік жұмыскерлерінің 
арасында туындайтын дауларды 
қарап, шешетінін, бұл сот өз 
қызметінде тәуелсіз және Қазақстан 

Республикасының сот жүйесіне 
кірмейтінін және халықаралық 
тәжірибеге сай бұл төрелік 
сотына сенім өте мол екенін, 
сондықтан бизнес өкілдерінің осы 
арбитраждық сотқа жүгінген тиімді 
екендігін айтты.

Одан соң Қызылорда облысы 
кәсіпкерлер палатасынң директоры 
Пірмұхамед Сыздықов баяндама 
жасап, кәсіпкерлердің құқықтары 
мен заңды мүдделерін қорғаудағы 
аталған төрелік соттарының ерекше 
маңызға ие екендігін атап өтіп, 
кейбір кедергілерді де атап өтті.

Қатысушылар баяндыма-
шыларға сұрақтарын қойып, 
жауаптарын алды. Кездесуді 
ҚР Жоғарғы Со ты ның судьясы 
Ұ.Сүлей ме нова қорытындылап, 
ұйымдасты рушыларға өз алғысын 
жеткізді.

АХҚО СОТЫ ЖӘНЕ ХАО ӨКІЛДЕРІ СУДЬЯЛАРМЕН, 
БИЗНЕС-ҚАУЫМДАСТЫҒЫМЕН КЕЗДЕСТІ

АЗАМАТТЫҢ ҚҰҚЫҒЫ ҚАЛПЫНА КЕЛТІРІЛДІ

МҮЛІКТІК ДАУ МЕДИАЦИЯМЕН РЕТТЕЛДІ

есепке алу туралы № KZ36VPY00035077 
куәлігі берілген. 

Жедел жүрек жеткіліксіздігі бар 
науқастарда кенеттен қайтыс болу қаупі 
жоғары. Жүрек-тамыр жүйесі аурулары 
бар адамдарды кардиостимуляторлар, 
кардиовертер-дефибрилляторлар құтқарады. 
Жыл басынан бері Қызылорда қаласындағы 
көпсалалы облыстық аурухананың 
кардиологтары өңірдің 75 тұрғынына 
жүрек импланттарын орнатты. Қымбат 
тұратын оталардың бірі міндетті әлеуметтік 
медициналық сақтандыру жүйесі аясында 
қолжетімді.

Қазалы ауданының құрметті тұрғыны 
Есенгелді Мәлі жарты ғасырға жуық 
күріш өсірумен айналысқан. Алты 
жылдан бері 73 жастағы еңбек ардагерінің 
жүрегінің жұмысына CRT-D кардиовертер-
дефибрилляторы қолдау көрсетіп келеді. 
Бұл тек баяу немесе жылдам импульсті 
ғана емес, сонымен бірге прогрессивті 

жүрек жеткіліксіздігін реттейтін арнайы 
дефибриллятор.

«Мен қант диабеті бойынша есепте 
тұрмын. Соңғы жылдары жүрек жұмысы 
бұзыла бастады, ентігу пайда болды. 2016 
жылы жүрегіме ота жасалып, кардиовертер-
дефибриллятор орнатқан. 6 жылдан кейін 
құрылғы батареялары отырғандықтан сигнал 
бере бастады. Ота кезінде олар ауыстырылды. 
Қазір денсаулық жағдайы жақсарды. 
«Кардиологтардың арқасында менің жүрегім 
іске қосылды», - дейді ардагер.

Кардиодефибрилляторлар пациенттің 
жұмысқа қабілеттілігін айтарлықтай 
арттыруға және өмір сапасын жақсартуға 
мүмкіндік береді, деп атап өтті облыстық 
аурухананың №2 кардиология бөлімшесінің 
меңгерушісі Нұрболат Лепесов.

«CRT-D (жүректі қайта синхрондау 
терапиясы) кардиовертер-дефибрилляторы 

– бұл кеуде аймағына имплантацияланған 
кішкентай электронды блок. Ол жүрек соғу 
жиілігін бақылайды және электр разрядымен 
кенеттен ырғақтың бұзылуын жояды. Бұл 
апарат қауіпті жүрек аритмиясы жағдайында 
өмірді сақтай алады. 5-6 жылдан кейін 
дефибриллятордың батареяларын өзгерту 
керек. Жалпы, электрокардиостимуляторлар 
толық өмір сүруге көмектеседі. Бірқатар 
қызылордалық футболшыларға ЭКС 
орнатылған. Ең кішкентай науқасымыз 3 
жаста, қарттарымыздың арасында ен үлкен 
жасы – 94» , - деді кардиолог, аритмолог 
Нұрболат Лепесов.

Кардиодефибрилляторды орнату 
бойынша бір отаға әлеуметтік медициналық 
сақтандыру қорынан шамамен 8,5 миллион 
теңге бөлінеді. Жоғары технологиялық оталар 
сақтандырылған азаматтарға, оның ішінде 15 
жеңілдік санатындағыларға тегін қолжетімді.

ЕҢ ҚЫМБАТ ЖҮРЕК ИМПЛАНТТАРЫ МӘМС АЯСЫНДА ҚОЛ ЖЕТІМДІ

Қазақстанда 15 қыркүйектен 15 қарашаға 
дейін жыл сайынғы бастапқы медициналық-
санитарлық көмек ұйымын еркін таңдау 
науқаны өтуде. Брифингте Әлеуметтік 
медициналық сақтандыру қорының 
Қызылорда облысы бойынша филиалының 
директоры Бақыт Исмаханбетов науқан 
барысы туралы айтып берді.

Қор филиалы директорының айтуынша, 
акцияға аймактың 25 емханасы қатысуда, 
оның 14 - і мемлекеттік, 11-і жеке меншік.

«Емхана таңдауда басты ескеретін 
жайт – ол үйден 15-20 минут уақытта 
жаяу жететін жерде орналасқаны жөн. 
Бұл учаскелік дәрігердің немесе мобильді 
бригаданың көмегі қажет болған жағдайда 
оның жедел жетуіне, сондай-ақ, отбасы 
мүшелерінің бір дәрігерге қаралуына 
мүмкіндік береді. БМСК ұйымына тіркелген 
пациент жергілікті дәрігердің қабылдауы, 
амбулаториялық дәрі-дәрмекпен қамтамасыз 
ету, скринингтік тексе рулер, диагностикалық 
зертханалық және аспаптық зерттеулер 
сынды медициналық көмек пен емдеуге 
жатқызуға жолдама алады. 

Т ұ р ғ ы н  М Ә М С  ж ү й е с і н д е  
сақтандырылу мәртебесі болмаса да 
емханаға тірке лудің еркін таңдауын 
пайдаланғанымен, әрі қарай толыққанды 
жоспарлы медициналық көмектер алу үшін 
сақтандырлуы тиіс», - деп атап өтті Бақыт 
Исмаханбетов.

Ағымдағы жылдың 22 қыркү йегіндегі 
кезеңде екі мыңға жуық адам өз таңдауын 
жасады. Олардың көпшілігі мемлекеттік 
емханаларда тіркелген. Өткен жылы, науқан 
кезінде БМСК ұйымдарына өңірдің 14 
мыңнан астам тұрғыны тіркелген, оның 12,5 
мыңы мемлекеттік емханаларды тандаған.

Тіркелуге болатын барлық емханалардың 
тізімін Әлеуметтік медициналық сақтандыру 
қорының https://fms.kz/kz/ сайтынан 
«Клиниканы таңдау» бөлімінде алуға 
болады. 

Науқан кезінде бастапқы медициналық-
санитариялық көмек ұйымына тіркелген 
азаматтар 2023 жылдың 1 қаңтарынан бастап 
медициналық көмек ала бастайды. Бұрын 
тіркелген БМСК ұйымынан есептен шығару 
автоматты түрде жүзеге асырылады. 

Анықтама үшін. Таңдалған емханаға 
тіркелудің екі жолы бар.

Бірінші әдіс, бұл барлық азаматарға 
арналған. Электрондық үкіметтің веб-
порталы арқылы бекіту: www.egov.kz 
сайтындағы «Денсаулық сақтау» бөлімінде 
«Медициналық-санитариялық алғашқы 
көмек көрсететін медициналық ұйымға 
тіркелу» қызметін таңдау қажет. Ары қарай 
электрондық өтініштің барлық жолдарын 
толтыру қажет. Пациент туралы мәліметтерді 
емхана мемлекеттік ақпараттық жүйелерден 
автоматты түрде алады. Жауап оң болған 
жағдайда медициналық ұйымға тіркелгеніңіз 
туралы хабарлама беріледі.

Екінші әдіс бұл, халықтың жекелеген 
санаттарына арналған.

Олар емханаға жеке басын куәлан ды-
ратын құжатпен тікелей жүгіне алады. Атап 
айтар болсақ, олар зейнеткерлер, мүгедектер, 
қамқоршылар тағайындалған заң бойынша 
бала кезінен мүгедектер, қорғаншылар 
немесе қамқоршылар, патронаттық 
тәрбиешілер, колонияда жазасын 
өтеушілер, студенттер, мерзімді қызмет 
әскери қызметшілері, шет мемлекеттерде 
туған балалар, сенімхат бойынша бекітуді 
рәсімдейтіндер. 

ЕМХАНАНЫ ӨЗІҢІЗ 
ТАҢДАҢЫЗ!

15 қыркүйекте алғашқы медициналық-
санитарлық көмек ұйымдарына еркін тіркелу 
бойынша жыл сайынғы науқан басталды. 
Ағымдағы жылдың 15 қарашасына дейін 
сақтандырылған азаматтар Әлеуметтік 
медициналық сақтандыру қорының 
жеткізушілері ішінен емхананы таңдай алады. 
Шетел азаматтарына қалай тіркелуге болады? 
Осы және басқа да сұрақтармен біз Қордың 
Қызылорда облысы бойынша филиалының 
директоры Бақыт Исмаханбетовке жүгіндік.

Елдің аумағында уақытша болатын 
немесе баспана іздеп жүрген азаматтығы жоқ 
шетелдік адамдарды емханаға тіркелу ерікті 
медициналық сақтандыру (ЕМС) шартының 
негізінде және оның қолданылу мерзіміне 
ғана жүзеге асырылады. Осыдан кейін олар 
медициналық ұйымнан автоматты түрде 
шығарылады. 

ЕАЭО-ға мүше мемлекеттерден келген 
еңбек мигранттарының міндетті түрде 
МСАК қызметтеріне ерікті медициналық 
сақтандыруы болуы қажет. 

Тіркелуге арналған өтініш еркін нысанда 
қазақ немесе орыс тілінде жеке басын 
куәландыратын құжатты немесе шетелдік 
паспортты қоса бере отырып ұсынылады. 
Өтініш беруші медициналық ұйымға жеке 
өтініш беруі керек немесе ол үшін ерікті 
медициналық сақтандыру шартын жасасқан 
сақтандыру ұйымының өкілдері мұны 
жасауы керек. Медициналық ұйымдарға 
– әлеуметтік медициналық сақтандыру 
қорының жеткізушілеріне және/немесе 
денсаулық сақтау министрлігінің ақпараттық 
жүйелерімен интеграцияланған медициналық 
ақпараттық жүйелері бар медициналық 

ұйымдарға тіркелуге болады.
ҚР аумағына уақытша келген шетелдіктер 

мен олардың отбасы мүшелері МӘМС 
жүйесінде қазақстандық азаматтармен бірдей 
құқықтарды пайдаланады және міндеттер 
атқаратындығын (ҚР "Міндетті әлеуметтік 
медициналық сақтандыру туралы" Заңының 
3 бабының 2 тармағы) атап өту маңызды.

ҚР азаматтары, қандастар және ҚР 
аумағында тұрақты тұратын шетелдіктер үшін 
тіркелу тәртібі өзгеріссіз қалады. 

Қалай бекітілу керек?
Бірінші әдіс (барлығы үшін). 
Электрондық үкіметтің веб-порталы 

арқылы бекіту www.egov.kz. «Денсаулық 
сақтау» бөлімінде «Медициналық-
санитариялық алғашқы көмек көрсететін 
медициналық ұйымға тіркелу» қызметін 
таңдау қажет. Өрістерді толтыру арқылы 
медициналық ұйымға өтініш беру керек. 
Пациент туралы мәліметтерді емхана 
мемлекеттік ақпараттық жүйелерден 
автоматты түрде алады. Жауап оң болған 
жағдайда азаматқа медициналық ұйымның 
ЭЦҚ-сы қойылған электрондық құжат түрінде 
бекітілгені туралы хабарлама беріледі.

Екінші әдіс (халықтың жекелеген 
санаттары үшін).

Бекіту емханаға еркін нысандағы 
өтінішпен және жеке басын куәландыратын 
құжатпен тікелей жүгінген кезде жүргізіледі. 
Бұл әдіс заң бойынша бала кезінен мүгедек 
болып тағайындалған зейнеткерлерге, 

мүгедектерге, қамқоршыларға, сондай-ақ 
қамқоршыларға немесе қамқоршыларға, 
патронат тәрбиешілерге, колонияларда 
жазасын өтеп жатқан сотталғандарға, 
студенттерге, мерзімді әскери қызметшілерге, 
шет мемлекеттерде туылған балаларға және 
сенімхат бойынша тіркеуді жүзеге асыратын 
адамдарға ғана қол жетімді. 

Медициналық көмекке қол жеткізбей 
қалмау үшін тіркелудің мәртебесін тікелей 
тұрғылықты жері бойынша емханада немесе 
электрондық үкімет веб-порталында ЭЦҚ 
арқылы тексеру ұсынылады. Тіркеу немесе 
қайта бекіту кезінде емхананы тұрғылықты 
жеріне жақын жерден таңдау ұсынылады, 
қажет болған жағдайда учаскелік дәрігер 
науқасқа үйге бара алады. 

«Науқан кезінде МСАК  ұйымына тіркеле 
отырып, азаматтар медициналық көмекті 2023 
жылдың 1 қаңтарынан бастап ала бастайды. 
Яғни, осы жылдың 31 желтоқсанына дейін 
азаматтарға бұрын тіркелген емханада 
қызмет көрсетіледі», –  деп түсіндірді Қор 
филиалының директоры Бақыт Исмаханбетов.

Тіркеу науқаны Денсаулық сақтау 
субъектілерінің дерекқорында тіркелген және 
ТМККК және МӘМС бойынша медициналық 
қызметтер көрсетуге үміткер медициналық 
ұйымдар арасында ғана жүргізіледі. Тіркелуге 
қолжетімді емханалардың тізімімен Қордың 
https://fms.kz/kz/ сайтында «Емхананы таңдау» 
бөлімінде танысуға болады.

ШЕТЕЛ АЗАМАТТАРЫ ЕМХАНАҒА 
ҚАЛАЙ ТІРКЕЛЕ АЛАДЫ?

A дәрумені – Ретинол. А дәрумені 
көру қабілетін жақсарту үшін пайдалы 
болып табылады, және ретин 
қышқылына түрленген кезде, теріге 
және сүйектің қатаюына қажет.  А 
дәрумені сары немесе қызыл түсті 
жемістер мен көкөністерде, әсіресе 
сәбізде (каротин) кездеседі. Ол майда 
ериді, сондай-ақ балық майында және 
бауырда кездеседі. Балаларда, жүктілік 
кезіне ретинол дозасын көп қолданған 
аналарда даму кемістіктері (несеп 
шығар жолдары, өсудің баяулауы және 
т.б.) болуы мүмкін.

В1 дәрумені – Тиамин. В1 
дәрумені Тиаминді нан, жарма 
мен макарон өнімдері, шошқа еті, 

жұмыртқа, асбұршақ, бадана және 
соя бұршағы тәрізді өнімдерден алуға 
болады. Тиаминнің тапшылығы негізгі 
тағам мөлшері күріштен тұратын 
елдерде байқалады. В1 дәрумені 
маскүнемдік кезінде жүйке жүйесі 
бұзылғанда қажет. Альцгеймер 
ауруын емдеуде тиаминді тағайындау 
қажеттігінің тиімділігі расталған жоқ. 

B2 дәрумені – Рибофлавин. В2 
дәруменінің қайнар көзі сүт, ірімшік, 
жапырақты көкөністер, бауыр, бүйрек, 
бұршақ өсімдіктері (асбұршақ пен 
бадана), саңырауқұлақтар және бадам 
болып табылады. Рибофлавин жасуша 
зат алмасуын реттеуге көмектеседі 
және көбінесе көмірсу, амин қышқылы 

және майдың зат алмасу жүйелеріне 
қатысады. Рибофлавиннің тапшылығы 
жалпы басқа дәрумендердің 
тапшылығымен байланысты.  
Рибофлавиннің тапшылығымен 
байланысты симптомдар бұл хейлоз, 
тілдік ауруы және майлы, кесінді 
тәрізді тері бөртпелері тәрізді 
дерматологиялық көріністер. Көз 
тұсында аурулар пайда болып, ақшам 
соқырлық пен шел туындауы мүмкін. 
Рибофлавин қызғылт сары және 
қызыл өнімдерге арнайы түстік қоспа 
ретінде пайдаланыла алады, оның 
орнына Еуропада Е  нөмір Е101 деп 
белгіленеді. 

В3 дәрумені – Никотин қышқылы 
немесе Никотинамид. В3 дәрумені (РР) 
жануар тегінен жасалатын өнімдерде, 
әсіресе, тауықтың, күркетауықтың, 
қойдың етінде, албыртта және тунецте 
жиі кездеседі, сондай-ақ жемістер 
мен көкөністерде аздап бар. Никотин 
қышқылы холестерин деңгейін 
азайта алатын қасиетке ие және 
гиперлипемия кезінде пайдаланыла 
алады. В3 дәруменінің тапшылығы 
пеллаграны тудырады, ол дерматитпен, 

диареямен және күйзеліс пен деменция 
тәрізді психикалық жағдайдың 
өзгерістерімен сипатталады. Бөртпе 
мойынның төменгі бөлігінде 
гиперпигментациямен және терінің 
қалыңдауымен «алқа» тәрізді 
нысандағы зақым түрінде пайда болуы 
мүмкін.

В6 дәрумені  - Пиридоксин. 
Пиридоксин көптеген жағдайларға 
арналған зат ретінде тылсым дәрежеге 
ие. Дегенмен де, мәлімдемелердің көбі 
дәлелдерге сүйенбейді. Бұл дәрумен 
көптеген өнімдердің құрамында бар, 
сондықтан оның тағам мөлшеріндегі 
тапшылығы сирек кездеседі. Асқазан 
мен он екі елі ішектің жарасында 
сақтықпен қолдану қажет!

В12 дәрумені – Цианокобаламин. 
В12 дәруменінің қайнар көзі ет 
(әсіресе бауыр), сүт, жұмыртқа және 
балық болып табылады. Дәруменнің 
тапшылығы қатаң вегетариандарды 
қоспағанда, сирек кездеседі, бірақ 
В12 дәруменін сіңіру қатерлі 
қан аздығымен ауыратын және 
жаппай гастроэктомиядан кейінгі 
науқастарда жоқ «ішкі факторларды» 

талап етеді. В12 дәруменінің 
тапшылығы мегалобластты 
анемияның себептерінің бірі болып 
табылады (басқа себебі – фолий 
қышқылының тапшылығы). Сондай-
ақ, әдетте «жітілеу құрамалы 
жұлын дистрофиясы» деп аталатын 
невропатияны тудырады. В 12 
дәрумені инъекциясының көп 
дозасын екі жағдайды да емдеу үшін 
пайдаланған дұрыс.  

С дәрумені  – Аскорбин қышқылы. 
Егер сіз түрлі инфекциялық ауруларға 
шалдыққыш болсаңыз, бойыңызды 
шаршау мен қалжырау басып 
алған болса, ұйқыдан бас алмай, 
жұмысқа қабілетіңіз төмендесе, 
онда сізге С дәрумені өте қажет. 
Өйткені бұл белгілер осы дәруменнің 
тапшылығын білдіреді. С дәрумені 
сонымен қатар сыртқы сұлулығыңыз 
бен сымбатыңызға да жауап береді. 
Теріңізде қандай да бір жағымсыз 
өзгерістер байқалса, ұрып алған 
жеріңіз көгеріп шықса, қызыл иек 
қанап, тісіңіз ауырып, түсе бастаса, 
онда С дәруменін үзбей қабылдаңыз.

Д  дәрумені – Кальциферол. Бұл 

дәруменнің жеткіліксіздігі қимыл-
тірек жүйесінің, бұлшық еттің, 
тырнақтың және тістің саулығына 
кері әсер етеді. Сонымен қатар диабет 
пен гипертониялық аурулардың 
асқынуына себеп болады. Ал егер 
бұл дәрумен балаларға жетіспесе, онда 
терлегіш әрі әлсіз келеді. Оған қоса, 
тісі мен сүлдесі нашар дамиды. Тіпті, 
рахит ауруының белгілері пайда бола 
бастайды. Егер тырнағыңыз сынып, 
тісіңіз жиі қанап ауыратын болса, еш 
ойланбай Д дәруменін қабылдаңыз 
және де құрамы осы дәруменнің 
қайнар көзі болып табылатын 
тағамдарды тұтыныңыз.

Дәрумендерді шамадан тыс немесе 
орынсыз қолдану гипервитаминозға 
әкелуі мүмкін. Дәрумендерді 
орнымен қолдану қажет. Дәрігердің 
тағайындауын орындаңыз және дәрі-
дәрмектерге арналған нұсқаулықтарды 
мұқият оқып шығыңыз - сонда ғана сіз 
дәрі-дәрмектерді дұрыс қолданатын 
боласыз.

Бағдагүл ДІЛІМБЕТ,
Қазалы ауданаралық 

аурухана акушері  

ДӘРУМЕНДЕР ЖАЙЛЫ БІЛЕ ЖҮРІҢІЗ
Дәрумен - адам ағзасындағы зат алмасудың 

бірқалыпты болуы үшін аз мөлшерде өте 
қажетті биологиялық активті органикалық 
қоспалар.  Қазіргі уақытта әрқайсысы белгілі бір 
фармакологиялық әсерге ие 13 дәруменге деген 
қажеттіліктің бар екені мәлім. Дәруменнің де 
қабылдау тәртібі бар, ол барлық адамға бірдей 
пайдалы бола бермейді. 

Балалардағы эпилепсияның негізгі 
себептері: аурудың тұқым қуалаушылық 
арқылы берілуі, құрсақішілік даму сатысындағы 
гипоксия, мидың неоплазмалары, трансферттік 
нейроинфекция (менингит, энцефалит 
және т.б.). Асқынулары бар босану (кіндік 
бауының түйілуі, ұрықты алу үшін қысқышты 
қолдану). Магний мен мырыш тапшылығы, 
бас жарақаты. Аурудың алғашқы белгілері 
өмірдің бірінші жылында пайда болуы мүмкін. 
Осы кезеңде нәрестелерді диагностикалау 
аурудың ескерту белгілерін нәрестелердің 
әдеттегі хаотикалық қозғалыстарымен немесе 
жеке мінез-құлық үлгілерімен шатастыруға 
болатындығымен қиындайды. Кішкентай 
балалардағы белгілердің өзгеруі өте үлкен, 
сондықтан аурудың қалай басталатынын 
нақты айту мүмкін емес. Дәрігерге жүгіну 
үшін келесі ерекшеліктер себеп болуы 
керек: Бала бір мезгілде айқайлайды және 

дірілдейді, өздігінен және ретсіз түрде қолдар 
мен аяқтарды тартады, бір нүктеге кенет назар 
аударады, тітіркендіргіштерге жауап бермейді, 
бет бұлшықеттерінің, сосын аяқ-қолдарының 
өздігінен жиырылуы байқалады.

Есейген жаста клиникалық көрініс 
айқынырақ болады. Кейбір науқастарда 
классикалық типті эпилепсияның алғашқы 
белгілері шабуылдан бұрын пайда болады және 
ауамен бірге жүреді. Сонымен қатар біртүрлі 
дыбыстар немесе көз алдында жыпылықтау 
сияқты атипті сезімдері байқалады.  Ұстаманың 
өзі барлық бұлшықеттердің жиырылуынан 
басталады. Тері цианотикалық болады, 
қарашықтар жарыққа әсер етпейді. Осыдан 
кейін еріксіз зәр шығару және дефекация 
болуы мүмкін конвульсиялар пайда болады. 
Шабуылдың соңында бала көбінесе ұйықтап 
қалады, ал оянғаннан кейін ол ұстама болғанын 
есіне түсірмейді.

Балада эпилепсия алғаш рет болған кезде, 
көптеген ата-аналар шатастырады және 
балаға қалай көмектесу керектігін түсінбейді. 
Шабуылдар, әдетте, кенеттен орын алады, 
оларға дайындалу мүмкін емес және дұрыс 
әрекеттер туралы ойлануға бірнеше секунд бар. 
Бұл арада сауатты алғашқы көмек жарақаттар 
мен асқынуларды болдырмауға көмектеседі.

Конвульсия кезінде баланы құлатпауға 
тырысыңыз, оны жұмсақ нәрсеге жағымен 
жатқызыңыз және қатты, қауіпті заттарды 
қойыңыз. Тар киімдерді шешіңіз, терезені 
ашыңыз. Тістерді ашудың, қасық пен басқа 
заттарды аузыңызға салудың қажеті жоқ!

Бала есін жиғанша немесе ұйықтап 
кеткеннен кейін кем дегенде 2-3 сағат өткенше 
оның жанында болыңыз.

Жанылған ӨТЕПБЕРГЕН,
Қазалы ауданаралық аурухана 

мейіркеші 

БАЛАЛАРДАҒЫ ЭПИЛЕПСИЯНЫҢ 
БЕЛГІЛЕРІ МЕН СЕБЕПТЕРІ


